
Ishvarena Devanprati Yamanushasanopadesha

ఈశ్వరేణ దేవాన్ప్రతి యమానుశాసనోపదేశ

యేపూజయన్తి శశిఖణ్డశిఖణ్డలిఙ్గం  
బిల్వీదలైశ్చ  నియమాన్మహితే ప్రదోషే  ।

నిత్యం త్రికాలమపి  కేవలమేకకాలం
కాలాన్తకం తవ యమాన్వహమర్చనీయాః ॥౨౬॥

భస్మాత్రిపుణ్డ్రనిటిలాః   కుటీలాపి పాపైః
రుద్రాక్షవక్షసుగలాకరకర్ణయుగ్మాః   ।

పఞ్చాక్షరైకనిరతాః  శతరుద్రమన్త్ర  -
జప్యానురక్తహృదయాస్తవ పూజనీయాః ॥౨౭॥

యే తుఙ్గలిఙ్గదృగపాఙ్గితపాణిసఙ్గి    -
శాఙ్గాః  కృతార్థతనవః  తవ లోకసఙ్గాః  ।

నోయాన్తియాన్తి సదనం మమ రాజతాద్రి -
పాపాద్రిభఙ్గకులిశాః   కుశలా నరేషు ॥౨౮॥

మద్భక్తపూజనపరా మమ సర్వవర్ణైః
వర్ణాశ్రమాదిరహితా   అపి తే సుపూజ్యాః ।

వర్ణాశ్రమేషు   నిరతా మమ భక్తిహీనా
నైవ  భ్రమన్తి  వివిధా మమ ధర్మభాసైః  ॥౨౯॥

తేషాం త్వమేవ ఫలదోఽసి సుధర్మవర్త్మా ।
పాపేషు దుర్ముఖతయా పరిశాసకోఽసి ॥ ౩౦॥

హే చన్ద్రచూడ  శరణాగతదీనబన్ధో
విశ్వేశ శఙ్కర మృడావ్యయ పాహి శమ్భో ।

యే కీర్తయన్తి సతతం హిమధామచూడం
తే శాఙ్కరాస్తవ యమాన్వహమర్చనీయాః ॥ ౩౧॥

హే దక్షశిక్ష గజకాలహరాన్తకారే
శ్రీవ్యోమకేశ  పరమేశ్వర పఞ్చవక్త్ర ।

యే కీర్తయన్తి సతతం హిమధామచూడం
తే శాఙ్కరాస్తవ యమాన్వహమర్చనీయాః ॥ ౩౨॥

హే దేవదేవ జగతాం జనకావ మాం త్వం
విశ్వాధిక త్రిదశనాయక  కామవైరిన్  ।

యే కీర్తయన్తి సతతం హిమధామచూడం
తే శాఙ్కరాస్తవ యమాన్వహమర్చనీయాః ॥ ౩౩॥

హే ఖణ్డపర్శు  వరకుణ్డలకుణ్డలీశ 
వేతణ్డశుణ్డజనకోత్తమవేదగీత   ।

యే కీర్తయన్తి సతతం హిమధామచూడం
తే శాఙ్కరాస్తవ యమాన్వహమర్చనీయాః ॥ ౩౪॥

హే శూలపాణికమలాన్ధకదైత్యశత్రో 
భర్గ త్రియమ్బక  సదాశివ కాలకాల ।

యే కీర్తయన్తి సతతం హిమధామచూడం
తే శాఙ్కరాస్తవ యమాన్వహమర్చనీయాః ॥ ౩౫॥

యే దేవదేవ హర రుద్ర ఉమాసహాయ
బ్రహ్మోత్తమాఙ్గకలితామలస్రగ్ధరేతి     ।

యే కీర్తయన్తి సతతం హిమధామచూడం
తే శాఙ్కరాస్తవ యమాన్వహమర్చనీయాః ॥ ౩౬॥

హే మన్మథాన్తక మహేశ పినాకపాణే
జ్వాలావలీనయన వేదకులావతంస ।

యే కీర్తయన్తి సతతం హిమధామచూడం
తే శాఙ్కరాస్తవ యమాన్వహమర్చనీయాః ॥ ౩౭॥

హే విశ్వసర్జనవిధానవినాశకేశ
ఆశావసాన పరమేతి శివేతి నిత్యమ్ ।

యే కీర్తయన్తి సతతం హిమధామచూడం
తే శాఙ్కరాస్తవ యమాన్వహమర్చనీయాః ॥ ౩౮॥

వైకుణ్ఠనేత్రసరసీరుహపూజ్యపాద  
మాతఙ్గసఙ్గకటిచర్మవసేశ్వరేతి   ।

యే కీర్తయన్తి సతతం హిమధామచూడం
తే శాఙ్కరాస్తవ యమాన్వహమర్చనీయాః

లుమ్పన్తి ధాతువిహితాని లలాటభాగే
యాన్యక్షరాణి సుకృతేతరపాకదాని ।

తాని త్రిపుణ్డ్రరచనేన   సమృలజాల-
లూనాని శఙ్కర కృపావశతో భవన్తి ॥ ౪౦॥

॥ ఇతి శివరహస్యాన్తర్గతే  శివాఖ్యే ఈశ్వరేణ దేవాన్ప్రత్
యమానుశాసనోపదేశః సమ్పూర్ణః  ॥

-॥ శ్రీశివరహస్యమ్  । శివాఖ్యః చతుర్థాంశః  । అధ్యాయః ౧౫ ।౨౬-౪౦॥
- .. shrIshivarahasyam . shivAkhyaH chaturthAMshaH . adhyAyaH 15 . 26-40..

